לייען דורך די דערציילונגען און ענטפֿער אויף די פֿראַגעס
דוד איז מייַן חבֿר און מייַן שכן. מיר שפּילן זיך אַלע מאָל צוזאַמען. אָבער איין מאָל האָבן מיר זיך צעקריגט. און מיר זייַנען געוואָרן בּרוגז. עס איז געקומען דער טאָג פֿאַר יום-כּיפּור. בין איך אַרייַן צו דודן, אים געגעבן די האַנט און געזאָגט: לאָמיר ווערן פֿרייַנד. דוד איז געוואָרן זייער פֿריילעך. ער האָט מיר מיט אַ שמייכל געענטפֿערט: און דו, משה, זייַ מיר מוחל וואָס איך האָב זיך געקריגט מיט דיר.

1. ווי האָבן געהייסן די ביידע פֿרייַנד?
2. ווער איז דער ערשטער געקומען זיך איבערבעטן?
3. ווען האָבן זיי זיך איבערגעבעטן?
4. וואָס האָט דוד געזאָגט צו משהן?
5. וואָס האָט משה געזאָגט צו דודן?
6. וואָס האָט פּאַסירט צווישן די חבֿרים?
בייַ שלמהן אין שטוב איז דאָ אַ שאַפֿע מיט ספֿרים. ווען דער זיידע האָט געלעבט, האָט ער געלייענט און געלערנט פֿון אָט די ספֿרים. איין מאָל האָט שלמה אַרויסגענומען אַ פּאָר ספֿרים און געוואָלט זיי לייענען, אָבער זיי זייַנען פֿאַר אים געווען צו שווער. שלמה האָט געטאַרכט : ווען איך וועל אויסוואַקסן וועל איך אַזוי גוט קענען יידיש און העברעיש, אַז איך וועל פֿאַרשטיין אַלץ וואָס עס זאָגט זיך אין דעם זיידענס ספֿרים.

1. צי לעבט נאָך שלמהס זיידע?

2. וואָס איז דאָ בייַ שלמהן אין שטוב?
3. וואָס האָט דער זיידע געמאַכט ווען דער זיידע האָט געלעבט?
4. וואָס האָט שלמה אַרויסגענומעןפֿון די שאַפֿע?
5. וואָס וויל שלמה מאַכן ווען ער וועט אויסוואַקסן?
6. וואָס וויל שלמה פֿאַרשטיין? 
